
«Ҫитеймен-тӗр шухӑшӑм…» 

 

Ҫитеймен-тӗр шухӑшӑм 

ҫавӑрса хума, 

ватӑлмасӑр пурӑнӑп 

теттӗм пуль хама. 

 

Пӗр ларса шутлатӑп та 

паянхи куна – 

юрату та, пурнӑҫ та 

вӑхӑтлӑх кӑна. 

 

Иртсе кайнӑ хыҫҫӑн тин 

ҫак кӗрет пуҫа, 

тӗлӗк курса пурӑннӑн 

халь уҫап куҫа. 

 

Кашни кун ман кӗрешӳ 

теттӗм эпӗ те. 

Ку мелпе пурнать чӗр чун, 

пурнӗ упӑте. 

 

Ҫитӗнтерӗ кайӑк та 

чӗпӗ йӑвара. 

Ҫыншӑн пурӑннин пайти 

ҫакӑ-ши вара? 

 

Йӑвана чӗп таврӑнмасть, 

ҫыншӑн кил – тӗппи. 

Пирӗн ҫӗр ҫинчи пайта 

урӑхрах, эппин. 

 

Тӑван кил, 

       атте-анне 

паччӑр пире пил, 

халӑхӑмӑрӑн чӗлхи, 

эс нихҫан ан вил. 

 

Чӑн чӑваш, вут куҫупа 

тӗнчене тӗлле – 

Ҫеҫпӗлтен ҫитен хӗлхем 

пултӑр ман тӗллев. 

 



Юрату та, пурнӑҫ та 

хыҫӑма юлсан, 

Халӑхӑмӑр, эсӗ ҫеҫ 

вилӗмсӗр пулсам! 

